
बाल श्रम विधानों तथा नीतियों की समीक्षा तथा सुधार
1960. 
श्री ईश्वर ‎सिंह:

श्री एन के ‎सिंह:

डा. जनार्दन वाघमरे:

क्या श्रम और रोजगार मंत्री यह बताने की कृपा करेंगे कि:
(क) 
क्या देश में विद्यमान बालश्रम-विरोधी विधान तथा नीतियों की समीक्षा तथा उनमें सुधार किए जाने की 
तत्काल आवश्यकता है;

(ख) 
यदि हां, तो क्या 'यूनिसेफ' ने हाल ही में प्रकाशित अपने प्रतिवेदन में यह कहा है कि भारत में लगभग 447 
मिलियन बच्चे हैं, जिनमें से 12 प्रतिशत बच्चे बाल-श्रमिक हैं;

(ग) 
यदि हां, तो क्या देश में बाल-श्रम के उन्मूलन से संबं‎धित विद्यमान विधान तथा नीतियां पूरी तरह से प्रभावी 
हैं; और
(घ) 
यदि हां, तो सरकार का इस संबंध में क्या कदम उठाने का विचार है?
 उत्तर
श्रम और रोजगार मंत्री
(श्री म‎ल्लिकार्जुन खरगे)
(क):
राष्ट्रीय बाल श्रम नी‎ति के अंतर्गत, भारत सरकार ‎निम्न‎लिखित तीन महत्वपूर्ण तत्वों के साथ एक बहु- 
आयामी दृ‎ष्टिकोण अपनाती है:
· ‎विधिक कार्रवाई योजना; 
· बाल श्र‎मिकों के प‎रिवारों के लाभार्थ सामान्य ‎विकास कार्यक्रमों पर ध्यान के‎न्द्रित करना; और 
· बाल श्रम की उच्च बहुलता वाले क्षेत्रों में प‎रियोजना आधा‎रित-कार्रवाई। 

बाल श्रम (प्र‎तिषेध एवं ‎विनियमन) अ‎धिनियम, 1986, 18 व्यवसायों और 65 प्र‎क्रियाओं में 14 वर्ष से कम की आयु के बच्चों का ‎नियोजन प्र‎तिषिद्ध करता है। यह अ‎धिनियम, जहां बच्चों का कार्य करना प्र‎तिषिद्ध नहीं है वहां उनकी कामकाजी दशाएं ‎विनिय‎‎मित करता है। इसके अ‎तिरिक्त सरकार कार्य से बचाए गए/हटाए गए बच्चों के पुनर्वास के ‎लिए देश के 266 ‎जिलों में राष्ट्रीय बाल श्रम प‎रियोजना (एनसीएलपी) ‎क्रिया‎न्वित कर रही है। इस प‎रियोजना के अंतर्गत, कार्य से बचाए गए/हटाए गए बच्चों को ‎विशेष स्कूलों में दा‎खिला ‎दिलाया जाता है जहां उन्हें औपचा‎रिक ‎शिक्षा प्रणाली की मुख्य धारा में शा‎मिल ‎किए जाने से पूर्व ‎ब्रिज ‎शिक्षा, व्यावसा‎यिक प्र‎शिक्षण, पोषणाहार, छात्रवृ‎त्ति, स्वास्थ्य देख-रेख आ‎दि प्रदान की जाती है। नी‎तियों और ‎विधायी ढांचे की समीक्षा एक सतत प्र‎क्रिया है जो देश की सामा‎जिक-आ‎र्थिक आवश्यकताओं को ध्यान में रखते हुए समय-समय पर शुरू की जाती है। 
(ख)
यू‎निसेफ से प्राप्त सूचना के अनुसार, उन्होंने वर्ष 2010 में भारत में बालकों की कुल जनसंख्या (0-18 वर्ष) 447 ‎मिलियन होने का अनुमान लगाया है ‎जिसमें से 5-14 वर्ष के आयु वर्ग के 11.8 प्र‎तिशत बच्चे श्रम में लगे हुए हैं। वर्ष 2001 की जनगणना के अनुसार, देश में 5-14 वर्ष के आयु वर्ग के बीच के कामकाजी बच्चों की कुल संख्या 1.26 करोड़ थी। तथा‎पि, वर्ष 2004-05 में राष्ट्रीय प्र‎तिदर्श सर्वेक्षण संगठन द्वारा ‎किए गए सर्वेक्षण में, कामकाजी बच्चों की अनुमा‎नित संख्या 90.75 लाख थी। राष्ट्रीय प्र‎तिदर्श सर्वेक्षण संगठन के वर्ष 2009-10 के सर्वेक्षण के अनुसार, कामकाजी बच्चों की संख्या 49.84 लाख आंकी गयी है जो घटता हुआ रूझान दर्शाता है।
(ग) और (घ):
राष्ट्रीय प्र‎तिदर्श सर्वेक्षण संगठन के वर्ष 2004-05 और 2009-10 के आकलनों के अनुसार, कामकाजी बच्चों की संख्या में 45 प्र‎तिशत की कमी आयी है जो घटती प्रवृ‎त्ति दर्शा रही है। श्रम मंत्रालय द्वारा ‎निर्मित ‎विद्यमान ‎विधान और नी‎ति के सकारात्मक प‎रिणाम रहे हैं। 
***
